
 
1. 	� At duga fyrstuhjálp er snilt!  

Um tú sært onkran, sum fær ilt  
Vit syngja, hvat tú gera skal,  
so tú kanst hjálpa øðrum væl.  

2. 	� Tú fyrst av øllum tryggjar tær  
at TÚ ei nakran skaða fær.  
At skapa tryggleika má til  
um vinunum tú hjálpa vil.  
 

3. 	� Tað næsta, sum tú altíð ger,  
er kanna, hvussu støðan er.   
Er nakar skaði, sum tú sær?  
Og kann tann skaddi svara tær?  
 

4. 	� Um støðan ikki er so góð.  
Tey hava ilt - og eisini blóð.  
Tú geylar HJÁLP og rópar hart.  
Fólk hoyra teg og hjálp tú fært.  
 

5. 	� Um góða hjálp tú geva skalt  
er eitt, sum lekir næstan alt.  
Ein vátan, kaldan lappa á 
og so eitt plástur aftaná. 
 

6. 	� Men um tann skaddi er í neyð, 
so mást tú ringja 1-1-2. 
Í telefon tú greiðir frá, 
hvar sjúkrabilur koma má.  
 

7. 	� Men veitst tú, hvat er allarbest? 
Og hvat, ið altíð hjálpir mest? 
Tað er at hava ein vin hjá sær, 
sum uggar, troystar, er beint har.  

